
Gradonačelnik Brčko distrikta Bosne i Hercegovine, na osnovu člana 10. Odluke o osnivanju, upravljanju, raspolaganju i korištenju stambenog fonda uz primjenu principa socijalnog stanovanja („Službeni glasnik Brčko distrikta BiH”, broj 44/15) i člana 4. Odluke o kriterijima za odabir korisnika, načinu dodjele pomoći i realizaciji projekta „Sistem socijalnog stanovanja (SHS) – Razvoj integrisanog modela u teoriji i praksi“ na teritoriji Brčko distrikta Bosne i Hercegovine, broj: 48-000036/14 od 26. 2. 2015. godine i 4. 6. 2015. godine, objavljuje

JAVNI POZIV

za podnošenje prijava za dodjelu, na korištenje, socijalnih stambenih jedinica (2 stambene jedinice) na području Brčko distrikta Bosne i Hercegovine 

Korisnici prava na stambeno zbrinjavanje u okviru projekta „Sistem socijalnog stanovanja (SHS) – Razvoj integrisanog modela u teoriji i praksi” su ranjive i socijalno ugrožene porodice i pojedinci s teritorije Distrikta koji nemaju riješeno stambeno pitanje i/ili žive u neuslovnim stambenim jedinicama.

Kriteriji za odabir korisnika za dodjelu stambenih objekata:

Opći kriteriji

(1)   Opći kriteriji su eliminatorni i obavezujući za sve korisnike.

(2) Opći kriteriji za utvrđivanje prava korisnika projekta Sistem socijalnog stanovanja su:

a) prijava prebivališta na području Distrikta do 31. 12. 2013. godine,

b) da podnosilac prijave i članovi njegovog trenutnog porodičnog domaćinstva nemaju stambenu jedinicu na teritoriji Bosne i Hercegovine koja se smatra uslovnom za stanovanje u skladu s utvrđenim standardima;

c) da podnosilac prijave i članovi njegovog trenutnog porodičnog domaćinstva nisu korisnici pomoći za obnovu ili izgradnju stambene jedinice.

(3)  Dokumenti kojima se dokazuje ispunjenost općih kriterija su:

a) ovjerena Izjava – kućna lista; 

b) Izvod, neovjerena fotokopija obje strane lične karte za sve punoljetne članove porodičnog domaćinstva navedene na kućnoj listi, a za maloljetne izvod iz knjige rođenih;

c) uvjerenje o prebivalištu – pribavlja Komisija, po službenoj dužnosti;

d) posjedovni list ne stariji od 6 mjeseci, odnosno uvjerenje o neposjedovanju imovine za sva punoljetna lica s kućne liste;

e) ovjerena Izjava podnosioca zahtjeva, pod punom materijalnom i krivičnom odgovornošću, da podnosilac zahtjeva za pomoć/nosilac domaćinstva i članovi njegovog trenutnog domaćinstva nemaju na teritoriji BiH drugu stambenu jedinicu koja se smatra uslovnom za stanovanje, u skladu s utvrđenim standardima o minimumu stambenih uslova te da istu nije prodao ili otuđio;
f) ovjerena Izjava podnosioca zahtjeva, pod punom materijalnom i krivičnom odgovornošću, da podnosilac zahtjeva za pomoć/nosilac domaćinstva, i članovi njegovog trenutnog domaćinstva, nije primio pomoć u rekonstrukciji, dovoljnu da zadovolji utvrđene standarde u skladu s utvrđenim standardima o minimumu stambenih uslova.

Posebni kriteriji

(1) Ispunjavanje posebnih kriterija služi Komisiji kao osnov za procjenu potreba potencijalnih korisnika po prioritetima te im pomaže da izvrše odabir korisnika projekta Sistem socijalnog stanovanja poštujući načela transparentnosti i jednakopravnosti pristupu pomoći.

(2) U posebne kriterije spada pripadnost određenim grupama kao što su:

a) bračni par (oba supružnika) starosti do 40 godina,

b) mladi nastavni i naučni radnici ili mladi umjetnici,

c) djeca bez roditeljskog staranja s područja Brčko distrikta BiH, od trenutka kada po zakonu prestaju biti štićenici doma ili hraniteljske porodice,

d) osobe s invaliditetom, izuzev ratnih vojnih invalida.

 
Dokumenti kojima se dokazuje ispunjavanje posebnih kriterija:

	Kategorije
	Potrebni dokumenti (pored dokumenata koji se prilažu za sve kategorije)

	1. bračni par (oba supružnika) starosti do 40 godina
	izvod iz MK vjenčanih

	2. Mladi nastavni i naučni radnici ili mladi umjetnici
	kopija diplome



	3.  djeca bez roditeljskog staranja s područja Brčko distrikta BiH, od trenutka kada po zakonu prestaju biti štićenici doma ili hraniteljske porodice


	Uvjerenje Centra za socijalni rad Brčko distrikta BiH

	4.    osobe s invaliditetom, izuzev ratnih     vojnih invalida
	Rješenje o utvrđenom procentu tjelesnog oštećenja organizma izdato od nadležnog organa (Instituta za medicinsko vještačenje)


Obrazac prijave dostupan je na infopultu Vlade Brčko distrikta BiH i Odjeljenja za raseljena lica, izbjeglice i stambena pitanja.

Podnošenje prijava i dokumenata:

Popunjeni obrazac prijave s pratećom dokumentacijom kojom se dokazuje ispunjavanje općih i posebnih kriterija dostaviti, u zatvorenoj koverti, putem protokola u zgradi Vlade Brčko distrikta BiH – Bulevar mira br. 1, svakim radnim danom do 15.00 sati ili poštom na adresu: Vlada Brčko distrikta BiH, Odjeljenje za raseljena lica, izbjeglice i stambena pitanja, Bulevar mira broj 1, poštanski broj 76100 Brčko, do roka za podnošenje prijava.

Na koverti obavezno naznačiti:

Komisija za izbor korisnika Projekta „SHS“

Za Javni poziv za podnošenje zahtjeva za dodjelu na korištenje socijalnih stambenih jedinica

na području Brčko distrikta BiH u okviru projekta Sistem socijalnog stanovanja

„NE OTVARAJ“

Javni poziv je otvoren 15 dana od dana objavljivanja, tj. u periodu od 8. 6. 2020. do 23. 7. 2020. godine, na oglasnoj ploči Vlade Brčko distrikta BiH, Odjeljenja za raseljena lica, izbjeglice i stambena pitanja, Odjeljenja za zdravstvo i ostale usluge – Pododjeljenje za socijalnu zaštitu i web stranici Odjeljenja za raseljena lica, izbjeglice i stambena pitanja.

Prijave primljene nakon roka neće biti razmatrane.

Rezultati odabira korisnika bit će objavljeni na oglasnoj ploči Brčko distrikta BiH, Odjeljenja za raseljena lica, izbjeglice i stambena pitanja, Odjeljenja za zdravstvo i ostale usluge – Pododjeljenje za socijalnu zaštitu i web stranici Odjeljenja za raseljena lica, izbjeglice i stambena pitanja.

Za sve dodatne informacije i pitanja možete se obratiti Odjeljenju za raseljena lica, izbjeglice i stambena pitanja Vlade Brčko distrikta BiH ili na broj telefona 049/ 218-696.
Ostale napomene:

U okviru projekta SHS dodjeljuju se na korištenje 2 stambene jedinice površine 38,9 i 30 m2, prema utvrđenim kriterijima.
Korisničkom domaćinstvu se u pravilu dodjeljuje stambena jedinica odgovarajuće površine prema broju članova zajedničkog domaćinstva u skladu s propisanim standardima.

	Broj članova domaćinstva
	1
	2-3

	Minimalna površina (m²)
	27,3 – 33,3
	33,3 – 43,4


Konačna lista korisnika zaključuje se shodno broju slobodnih stambenih jedinica, a dodatno se utvrđuju i dva rezervna korisnika.

Vlasnik stambenih jedinica koje se dodjeljuju na korištenje u okviru projekta SHS je Brčko distrikt BiH. Stambene jedinice se dodjeljuju odabranim korisnicima programa SHS isključivo na korištenje, bez mogućnosti prenosa vlasništva, otkupa ili prava nasljeđivanja. Stambene jedinice se dodjeljuju u skladu s propisima za korištenje socijalnih stanova Brčko distrikta BiH, pod povlaštenim uslovima iznajmljivanja, a na neograničeni period dok su ispunjeni uslovi za pravo na korištenje u skladu s propisima Brčko distrikta BiH. Korisnik je obavezan plaćati stanarinu i sve troškove u vezi s korištenjem stana. Dodjela stanova podliježe reviziji bez vremenskog ograničenja i Brčko distrikt BiH će periodično vršiti kontrolu ispunjavanja uslova korištenja, u skladu s ugovorom potpisanim između Brčko distrikta BiH i korisnika.

S ciljem zaštite ličnih podataka, podaci prikupljeni od podnosilaca prijava će biti tretirani u skladu s odredbama Zakona o zaštiti ličnih podataka („Službeni glasnik BiH“, broj 32/01).

                                                                                          GRADONAČELNIK

                                                                                             Mr. sc. Siniša Milić

DOSTAVITI:

1. Za oglasnu ploču Vlade Brčko distrikta BiH

2. Za oglasnu ploču Odjeljenja za raseljena lica, 

    izbjeglice i stambena pitanja
3. Za oglasnu ploču Pododjeljenja za socijalnu zaštitu

4. Za web portal

5. Evidenciji
6. Arhivi.
